
何玨琛
主席

自 Cascade 成功上莊以來已過了三個月，回想這三個
月可算是有苦有樂，期望之後的日子大家都可高興地
度過，「道千乘之國，敬事而信」，雖然 CSA 未至於
是一個千乘之國，但我們亦會謹慎而有誠信地努力下
去。

Cascade 匯連
香港大學學生會工程學會計算機科學學會第十六屆內閣

大家好，我們是香港大學學生會工程學會計算機科學學會新一
屆內閣 — Cascade！在未來一年將為各位會員盡心盡力服務。

以下就讓我們為大家介紹一下新內閣的成員吧！

袁智樑
內務副主席

＜認真＞Cascade 成莊的過程頗為波折，從開始時的五人到現在的九個
人，中間亦有過人事變動。但九個思想、觀念都不盡相同的人最終能一
起經歷、共事、笑過、灰過，我相信這將會是我這三年最珍貴的回憶。 
＜/認真＞（三年？三年！…）

＜正常＞唔經唔覺，已經上咗莊幾個月，知道咗好多嘢，包括自己嘅不
足。我不能保證我做得最好，但我會盡力做到最好。希望來年能夠為大
家服務～ =D＜/正常＞

鄧駿軒
外務副主席 
署理印務及宣傳秘書

上莊除咗服務各位會員，對於本身嘅裨益，就係獲得好
多學習嘅機會。

自 Mock Camp 以嚟，喺莊裏面承受過無數次失敗；但正
正係因為失敗，教識人點樣邁向成功，當應拿得起，放
得低，憧憬未來嘅成功，為未來嘅成功而努力。

喺呢段日子裏面，同咁多位莊友甘苦與共，確實難忘。

特別鳴謝兩位 Sub-com： Cherry 幫我手整 poster 整得
好靚，番茄喺文件同網站上管理得井然有序。

仲有今年首創先河嘅 past-exco rep：阿 Mo。多謝你比
我地精闢嘅意見同提醒！

大家辛苦喇，期待未來為各位會員繼續搏盡~ XD

王慧鈴
財務秘書

不經不覺已經上莊兩個月了，回想起這三個月的
時光，我們舉辦了不少的活動，有 Inauguration 
Ceremony、Mixer、Badminton Competition 同 
Superpass Day。CSA 的各個活動得以成功舉辦， 
全有賴同學們的鼎力支持。希望在餘下的日子， 
大家仍然會支持 CSA 所舉辦的活動。多謝大家。

羅智樂
內務常務秘書 
署理外務常務秘書

大家好,我係今年的 Internal General Secretary 同 
Acting External General Secretary，我叫 Cyrus 呀！

Cascade 可以順利上莊 la，真係好多謝大家！！ 

回想起過去咗的 Mock Camp，Campaign 同 AGM 真係 
好辛苦呢，重有打算過放棄唔上莊 lu。

不過正式上咗莊後搞活動同大家玩，識多左好多朋友， 
真係好開心！！

真係好興幸自己最終都無放棄到上莊，上莊後的呢 1、2 個 
月係我至今在 HKU 最開心的。

之後嘅活動各位都要多多支持呀，為在 HKU 的生活添上更
多色彩~~

劉錦麟
福利秘書 
署理市場及推廣秘書

上咗莊 3 個月，覺得自己有好多嘢都做得唔好，成日遲到，
又唔準時交貨，仲成日發老脾，搞到啲莊友成日要陪我趕工…

我一忙就好易「姨丈」到，希望嚟緊可以改善吓啦…

喺到要多謝所有參與、支持過我哋活動嘅同學、朋友，嚟緊仲
好需要你哋支持！！

（廣告時間）其實 CSA 有好多嘢借 / 賣俾我哋啲會員，大
家可以多啲留意 CSA 網站或者 312 入面 CSA 塊 board，如
果大家有咩需要或者想我哋添置，都歡迎同我哋 EX-CO 講。

黃美華
社交秘書

上莊前，我曾想過放棄上莊。

但最終基於種種，經過兩次模擬諮詢大會、諮詢大會和 AGM 後，我正式
上任。

由決定上莊到現在已有一段時間，有說不出感受，有得有失，一言難盡。

從「勁過日」中，我深深感受到別人熱烈的反應其實對我來說是有莫大的
鼓舞。

我希望這種鼓舞繼續存在，能成為我為其他人服務的動力。

「哭有時，笑有時；哀慟有時，跳舞有時」。凡事總有悲有喜，上莊亦
然。

ALOHA~~ 我係今年嘅 INFO SEC~~ 可以叫我做 Chiwah ^^ 
好開心 Cascade 可以順利上莊 =] 好多謝投票嘅朋友！！

唔經唔覺，上咗莊已經三個月laaa… 雖然時間唔長，但真係令我好難
忘！

由之前嘅 Mock Camp、Campaign、AGM 到上咗莊搞嘅 Inaug、Mixer 等
既活動，li D 回憶可以話令我嘅大學生活添上咗無盡嘅色彩！！

之後嘅日子，希望可以為各位提供更多嘅活動同服務~~

希望到時多多支持 :)

梁志華
資訊秘書

姚嘉榮
體育秘書

Fyre is my name. 其實我係一個熱血青年，一個
熱血 Sports Secretary, 鍾意 Free running。

上莊真係好難忘，又識到好多人，大家一齊做同
一樣嘢，可以好好玩的！

Fyre~ Fyre~ Fireeeeeeee~ 

I won’t forget the orgin of my name~

My fire comes from my heart~

周芷蔚
輔助委員

hi 大家好呀我係 cherry！:D

好高興可以加入 Cascade 嘅大家庭成為 sub-committee member 啊！ 
之前我負責 design 過幾個活動嘅 poster，希望大家都鍾意啦！！

接下來嘅日子我會繼續努力喇~ 
（其實設計 poster 真係好靠靈感… -v-”）

下次再有 function 嘅時候大家要多多留意同埋記住報名參加喇！>V<

謝城志
輔助委員

大家好~ 我叫番茄呀（來自英文名 Franklin）。

我主要負責管理 CSA 嘅網站同解決技術問題～　如果大家對個網站有意
見，歡迎大家同我講 :)

就職典禮

就職典禮是我們學會一年「莊期」中第一個主辦的活動，同時也是最重要的活動之一。每
年的就職典禮也會邀請計算機科學系的教職員、舊生、香港大學及其他大學的學會代表，
還有會員出席。

今年就職典禮在三月二十六日於 Main Building 的 G07 舉行，介紹了新一屆的幹事。新
一屆主席更闡明新一屆幹事們共同的理念、抱負。之後，新一屆主席由上屆主席手中接過
會章和會印，代表了新一個「莊期」正式開始。

今次典禮反應熱烈，總共有八十多位參加者，當中包 
括多位教授、舊生、學生以及來自香港大學及其他大 
學的學會代表。大家在茶會中互相交流對計算機科學 
的心得和經驗，有說有笑，樂也融融。典禮中介紹 
新一屆幹事的影片可以說是活動的高潮，大家都看 
得聚精會神，掌聲不絕於耳。

今次活動得以圓滿結束，實在有賴十多位幫手。在 
此送上我們誠摯的謝意。

Mixer

Mixer 是 Department of Computer Science（以下簡稱 CS Dept.）同本學會合辦的一個
活動。通過是次活動，希望促進師生間的交流，讓同學更了解自己所就讀的學系和認識更
多同系的同學。

本次 Mixer 以自助午餐的形式舉行，同學在輕鬆的環境下侃侃而談，暢所欲言。

Mixer (Semester 2, 2009 – 2010) 於四月一日在周亦卿樓地下圓滿結束，多謝各位同
學踴躍參與！

如果你錯過了是次活動，不要緊，因為 CS Dept. 同 
本學會在九月會再度舉辦 Mixer，希望大家到時踴躍 
參加，一邊享用自助午餐，一邊同 CS Dept. Staff 
們傾談。

勁過日

今年的「勁過日」真是非常熱鬧！原本預期會在 17:30 停止服務的「勁過 Counter」延
長服務半小時！最終，貼揮春的紙板也被人貼得滿滿的。

「勁過日」最令人期待的，當然是去吃一頓豐富的「勁過飯」。今年我們選擇了位於士美
菲路市政大廈街市熟食中心裏的煮廚為大家提供「勁過」佳餚。飯前便是切「勁過燒豬」
的環節，而最令每位參加者注目的便是同學們能否「一刀切」了。切過豬後，各位參加
者都大快朵頤地吃著，尤其是寓意著「要過」和「畢業」的腰果肉丁和雜菜煲。接近尾聲
時，我們預備了一封 $10.3 的「勁過利是」供抽獎 
之用，可惜抽中的同學卻被眾人揶揄一番，現場一片 
哄動：笑聲不絕於耳。最後，大合照成為了勁過日完 
美的謝幕。

經過連日來的宣傳，今年總共有五十七人會員一起 
吃「勁過飯 」。

多謝各位的踴躍參與，希望每位同學在考試中取得 
佳績，人人勁過！

會員福利簡介

本學會除了舉辦活動外，平日還有很多東西外借或售賣給我們的會員。

除了文具，我們亦提供很多消閒設施的外借服務：球類有足球、籃球、乒乓球等，棋類有

飛行棋、象棋，還有 PICTIONARY。

當中最受歡迎的莫過於 MONOPOLY DEAL 和三國殺。前者規則簡單，節奏明快；後者需要

玩家猜測其他玩家的身份，分外緊張刺激。

至於售賣物品方面，除了紙巾、CD-R 和 DVD+R 外，還有由本學會設計的咖啡杯、 

T-SHIRT 和風褸等出售。

如果各位有興趣借用或購買任何物品，歡迎向本學會幹事查詢。如有任何建議，亦歡迎向

我們提出。

WelfareColumn

Orientation Programme 2010
誠徵 Central Helper、Organising Committee

暑假快到，大家還記得去年暑假做了甚麼嗎？暑期工？旅行？

相信大家腦海中還有去年暑假迎新營的回憶吧。一個成功的活動的背後總有一群人的支
持：活動過程中默默協助的 helpers、背後策劃的 OC 們等。

我們現在誠徵幫手協助舉辦以下活動：

Orientation Program 2010 - Information Day 
Orientation Program 2010 - Orientation Day 
Orientation Program 2010 - Orientation Camp

徵求崗位：

• Organising Committee

• Central Helper

參與資格：

不論有否去過迎新日或迎新營，我們都十分歡迎你們成為 Orientation Programme 2010 
的一份子！

新一屆的 Freshmen 需要你們的支持！想要有個充實而有意義的假期，或者想要認識未來
一年的新同學？欲報從速！

如有興趣或任何查詢，

歡迎致電62330640（樑仔）

或電郵至 csa@cs.hku.hk。

Orientation Day:

Orientation Camp:

CSA, ENS, H.K.U.S.U. 網站
掌握最新資訊

學會官方網站

Computer Science Association, Engineering Society, H.K.U.S.U.（以下簡稱 CSA）設

有網站供會員瀏覽 CSA 的最新資訊，包括活動預告、會員福利資訊、就業諮詢、學會刊

物等。此外，只要會員以 CS Login 的用戶名稱與密碼在網頁的右上角登入本網站，即可

享用完善的論壇（Forum）及交友（Community）功能，享受與其他會員交流的樂趣。

網址: http://www.cs.hku.hk/~csa 

摘要: http://feeds.feedburner.com/CSA-ENS-HKUSU

學會 Facebook 專頁

除了官方網站，會員也可以在 Facebook 找到 CSA 相關的資訊。CSA 在 Facebook 的專頁

裏，不但上載了最新的活動資訊，還上載了過去活動的相片。會員只要瀏覽 Facebook，

即可以回憶以往和其他會員共聚一堂溫馨的片段！

方法：

在 Facebook 以關鍵字“Computer Science Association”搜尋，亦可以在 CSA 網站左

邊欄點擊“Find us on Facebook”，但切記勿在 Facebook 搜尋欄以縮寫“CSA”搜尋。

會員亦可以對該專頁 「讚好」，方便以後瀏覽。

